
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Amir Temur va temuriylarning Xorazmni egallashi voha uchun ham, 

markazlashgan saltanat qudratini oshirish yoʻlida ham katta ahamiyatga ega boʻldi. Natijada 

mahalliy zodagonlar – Qoʻngʻirot Soʻfilarining Oltin Oʻrda xonlaridan boʻlinish harakati 

birmuncha kuchaydi, bu elatning kuchli davlat, markazlashgan saltanat tasarrufida boʻlishi 

vohada shahar madaniyatini qayta jonlantirdi. Savdo aloqalari yanada avj oldi. Chunki Xorazm 

shaharlari Sharq bilan Gʻarbni bogʻlab turgan Buyuk Ipak yoʻlida joylashgan savdo 

markazlaridan biri edi. Amir Temurning Xorazmga yurishlari Oltin Oʻrda xonlarining viloyatga 

boʻlgan daʼvosini susaytirdi. Xorazm oʻzining Markaziy Osiyodagi avvalgi kuchli iqtisodiy, 

siyosiy va madaniy mavqeyini nafaqat yoʻqotmadi, balki yangi shakl va mazmunda qayta kashf 

etdi. 

Adabiyotlar tahlili va metodologiya. Arxeologik tadqiqotlar natijalari va yozma 

manbalarda keltirilgan ayrim maʼlumotlar mohiyatan shu davrda sugʻorish tarmoqlari 

tuzatilgani va yangilari bunyod etilganligidan dalolat beradi. Bu holat yagona saltanat 

xazinasini toʻldiruvchi omil bilan anglashiladi. Chunki sugʻorish inshootlari taraqqiyotga, 

farovonlikka xizmat qilgan, mamlakatda soliq undiriladigan bazaning kengayishiga olib kelgan. 

Rasmiy saroy tarixchisi Sharafiddin Ali Yazdiy taʼbiri bilan aytganda, “Temur ekin unadigan bir 

boʻlak yerning boʻsh qolishiga yoʻl qoʻymagan”, yaʼni “rasmiy tarixning ifoda etishicha, umuman, 

ekin yetishtirish mumkin boʻlgan yer bekor yotmagan”[4; 266-b.]. Amir Temur va temuriylar 

davrida shaharlar atrofida ulkan bogʻlar barpo etilgan. Ularda turli xildagi daraxtlar va gullar 

yetishtirilgan[13].  

Ustyurt pasttekisligida joylashgan Devkesgan – Vazir yodgorligining “pastki shahar” 

qismida saroy inshooti bilan uning atrofida krest-but-salb shaklidagi bogʻ – xiyobon 

qurilishlarining joylashuvi S.P.Tolstov rahbarligidagi Xorazm arxeologik ekspeditsiya 

xodimlari tarafidan oʻrganilgan[15; 300-b.]. Bu bogʻ majmuasi toʻrtburchak devor bilan yaxshi 

mustahkamlangan. Uning oʻrtasida koʻp xonali saroy qoldigʻi joylashgan. Saroy atrofida 

oldinlari daraxtlar ekilgan xiyobonlar, toʻgʻri yurgizilgan koʻndalang yoʻlka xiyobonlar barpo 

etilgan, ular kvadrat shakllarga boʻlinib, oʻnlab ariqlar oʻtkazilgan uchastkalardan tashkil 

topgan. Oqibatda kvadrat shaklli toʻrtburchakli majmua qaytadan toʻgʻri burchakli toʻrtta tarxga 

boʻlingan. Ular ham, oʻz navbatida, sakkiz yoki yangi kvadratlarga boʻlinadi. Ularda suv 

oʻtkazilgan ariqlarda sersoya daraxtlar va mevazor mavjud boʻlgan. Ularning izlari oddiy 

koʻrinishda bugungi kungacha saqlangan. Xorazm arxeologik ekspeditsiyasi tadqiqotchisi 

M.A.Orlovning fikricha, Devkesgan – Vazir bogʻi XIV–XV asrlar bilan sanalanadi[11; 164-b.]. 

Devkesgan – Vazir bogʻ majmuasi rejasi Amir Temur va uning merosxoʻrlari tomonidan 

Samarqand, Shahrisabz, Hirot, Toshkent vohalaridagi yangi shaharlar, obodonlashgan bogʻ 

majmualariga qiyosiy jihatdan juda ham yaqin[2; 38-b.]. Bu davrdagi bogʻlar ikki xilda boʻlgan: 

birinchisi muntazam reja asosida sunʼiy barpo etilgan bogʻlar, ikkinchi toifadagi bogʻlar 

qoʻriqxonaga oʻxshash boʻlib, tabiiy daraxtzorlardan foydalanilgan. Lekin bularda ham 

obodonlashtirish ishlari olib borilgan[12; 16-b.].  

Tarixiy yilnomalardan biri Otamalik Juvayniyning (XIII asr) “Tarixi jahonkushoy” 

asarida Gurganj atrofidagi “Maishiyat qarorgohi – Bogʻi Hurram” eslatib oʻtiladi. Xorazm 

arxeologik ekspeditsiyasi tomonidan Jent bogʻ – xiyobon, Adaq – Oq qalʼa, Shohsanam va 

Yorbakir yonidagi bogʻlar aniqlangan[11; 156 –167-b.]. Lekin Amir Temur va temuriylar 

davrida Orolboʻyi elatlari atrofida bogʻ – xiyobon majmualari (Devkesgan – Vazir) meʼmoriy 

tarhga amal qilgan holda, bogʻdorchilik ilmiga oid temuriylar davri tajribasida 

umumiylashtirilib qurilgan. Mazkur jarayonda albatta temuriylar oʻrtasidagi toj-u taxt 

mojarolarida oliy hokimiyatga talabgorlardan biri Sulton Husayn Boyqaro (1473–1506) 

Astrobod va Hirotdan Xorazm uchun boʻlgan kurashlarda qatnashib, Vazir (Devkesgan), Adoq, 

Tirsak (Shemaxaqalʼa), Boʻldumsoz, Urganch va Xiva, Hazorasp shaharlaridan oʻz qarindoshi, 

ayni paytda gʻanimi Sulton Abu Saidga (1451–1469) qarshi urushlar (1460, 1461, 1462, 1462-

yy.) olib bordi. Xorazm vohasi shaharlaridan Vazir va Adoq Sulton Husaynning tayanch joyi – 

suyanch maskaniga aylandi. Ilgari qayd etganimizdek, hatto Urganch bir muddat Sulton Husayn 

uchun poytaxt vazifasini ham bajargan edi.  

Bu shaharlar Xorazmning shimoli-gʻarbiy taraflarida joylashgan. Yaʼni, bu atrofda 

temuriylar koʻchmanchilar bilan shiddatli kurash olib borgan davrda ham ijtimoiy soha 

obyektlari, maxsus joylar, mudofaa istehkomlari qurilishi toʻxtab qolmagan. 

Umuman, qayd etilganidek, Amir Temurning markazlashgan davlatiga qoʻshilgan 

Xorazm elatlarida osoyishta hayot qaror topib, oʻzaro ichki urushlarga barham berilib, iqtisodiy 

oʻsish jarayoni boshlandi. Tarixiy manbalar, arxeologik tadqiqotlar Amir Temur va temuriylar 

davrida Hazorasp, Xiva, Kat, Gurganj (Toshqalʼa), Vazir (Devkesgan)ning shahar mudofaa 

devorlari, uy-joylar qayta qurilganini taʼkidlaydi. Shemaxaqalʼa, Adoq, Mizdahkon, Toshqalʼa, 

Oqqalʼa, Puljoydagi temuriylar davriga oid arxeologik topilmalar bu davrning madaniy 

yuksalganini koʻrsatadi. Mizdahkon yodgorligidagi shaharsozlik taraqqiyoti arxeologik 

qazishmalar tufayli mukammal aniqlanmoqda. Tadqiqotlar natijalariga koʻra, Mizdahkon 

yodgorligining oʻzida oʻrganilayotgan davrda jomeʼ masjidi ishlab turgan. Bu katta jamoat 

joyida qishki va yozgi namoz zallari, mehroblar, xonaqoh, namozgoh, hujralar va oshxona 

joylashgan. 

Gʻarbiy Xorazmdagi Adoq yodgorligida ham maydoni mahobatli masjid oʻrni oʻrganilgan. 

Unda maxsus shayx xonasi joylashgan. XVI asrda Adoqni Mirxond “Fathnoma” asarida tilga 

oladi, XIX asrda Munis va Ogahiy asarlarida ham u haqda maʼlumot berilgan. Bu joyda 1461-yili 

temuriy sulton Husayn Boyqaro bir qancha vaqt yashaganligi tarixdan maʼlum. 

Xorazmning shimoli-sharqiy nuqtalaridan biri Bagʻdod yodgorligi. Bu yodgorlik Kat kabi 

kam oʻrganilgan. Gurganjda taʼsis etilgan vaqf hujjatiga asoslangan akademik Y.Gʻ.Gʻulomov 

temuriylar davrida Bagʻdod (eski Kerdor) kanali va shu nomli qishloq – elatning mavjudligini 

taʼkidlaydi[7; 178-b.]. Yaʼni, bu toponimlar shimoliy Xorazmning chekka hududlarida 

joylashgan kentlarga tegishli boʻlib, ular sharqiy Orol boʻylab quyi Sirdaryo havzasiga tomon 

ketgan karvon yoʻlida joylashgan qishloq manzilgohlaridan boʻlgan, degan oʻrinli fikr tugʻiladi. 

Bu fikrimizni chap qirgʻoq Sirdaryo tarmoqlaridagi arxeologik tadqiqotlar ham tasdiqlaydi. 

Muhokama. Xorazmning 1388-yili Movarounnahrga qoʻshib olinishi viloyatdagi shahar 

madaniyatining oʻsishini toʻxtatmadi. Arxeologik tadqiqotlar yakuni Janubiy Xorazm temuriylar 

davrida vayronagarchilik bilan emas, aksincha, “chigʻatoylar merosi” sifatida shaharsozlik, 

hunarmandchilik va savdo aloqalari zamonasiga mos rivojlanganini taʼkidlaydi. 

Arxeologik tadqiqotlar natijasi shimoli-gʻarbiy Orolboʻylarida ham temuriylar davrida 

iqtisodiy-madaniy hayot rivojlanganini tasdiqlaydi. Bu hududda yangidan barpo etilgan 

mustahkamlangan, rivojlangan qurilish anʼanalaridan foydalangan holda keng hajmdagi 

qurilish ishlari amalga oshirilgani, yangi inshootlar bunyod etilgani Oqqalʼa, Adoq, Vazir 

timsolida oʻz aksini topdi. 

Tadqiq etilgan davrda eski karvon yoʻllari harakatda boʻlgan, yangi inshootlar qurilgan, 

hunarmandchilik oʻsgan. Keyingi davr arxeologik tadqiqotlari natijasida Gurganjning Toshqalʼa 

(Kaan mahallasi) deb nomlangan Amir Temur va temuriylar davridagi shahar markazidagi 

koʻplab  hunarmandchilik va savdo joylari, rastalari ochildi[6; 467–497-b.]. Jumladan,  

1952-yilgi Toshqalʼadagi arxeologik qazishlar Gurganjning XV–XVII asrlardagi mudofaa 

inshootlari (qoʻrgʻon – minoralari, devor), savdo-hunarmandchilik mahallalarining moʻgʻullar 

davridagi namunada qayta tiklanganini va rivojlangan shahar boʻlganini koʻrsatadi.  

Arxeologik tadqiqotlar natijalari Amir Temur 1391-yilda qayta tiklashga buyruq bergan 

“Kaan” mahallasi (dahasi)ni Koʻhna Urganchdagi Toshqalʼa bilan taqqoslash, aynanlashtirish 

imkonini beradi[16, 505-528]. Temuriylar davri tarixi boʻyicha taniqli tadqiqotchilardan biri 

akademik B.A.Ahmedov yozma manbalar, xususan, Sharafuddin Ali Yazdiy maʼlumotlariga 

tayangan holda “buzilgan inshootlar” amir Muso tomonidan “qisqa vaqt ichida” tiklanib, 

shaharning (Gurganj) eski qiyofasi yangilanganligini taʼkidlaydi. Gurganj amir Yedigeyning 

1408–1411-yillarda Gurganjda oʻz raqibi Poʻlatxon bilan nizoda, qamalda, mudofaada boʻlgani, 

Abulxayrxonning koʻpming sonli askariga 1431-yili Gurganj aholisi bardosh berib, qarshilik 

koʻrsatgani akademik B.A.Ahmedovning “Amir Temur Gurganjni yer bilan yakson qilmay, faqat 

uning ayrim mudofaa inshootlarini” buzishga koʻrsatma bergan, degan fikrini tasdiqlaydi[3; 36-

b.]. Bundan kelib chiqqan holda ishonch bilan aytish mumkinki, Sohibqiron Xorazmdagi  

1372–1388-yillarda (jumladan, Gurganjda) behuda qon toʻkilishiga yoʻl qoʻygan Qoʻngʻirot 

Soʻfilarini toʻxtatish uchun ichki tarqoqlikka chek qoʻymoqchi boʻlib harakat qilgan. 

Qadimshunoslar tomonidan oʻrganilgan XV–XVII asrlarga tegishli savdo rastalari, 

hunarmandchilik mahallasi Amir Temur yurishlaridan soʻng ham Gurganj savdo markazi boʻlib 

qolganligidan dalolat beradi.  

Amir Temur davriga oid yozma manbalarning biri Sharafuddin Ali Yazdiyning 

“Zafarnoma”sida Sohibqiron Xorazmga 1388-yilgi beshinchi yurishi vaqtida Gurganjdan 

qochgan dushmanlari Iligmish Oʻgʻlon va Sulaymon Soʻfining orqasidan oʻz askarlarini yuborib, 

“Qumkent va Qira yoʻlida jihod qilsin, muholifga yetkaylar”, deb maʼlumot beradi[17; 119-b.]. 

S.P.Tolstov bu shaharning yozma manbalardagi Tirsak ekanligini eslatib oʻtadi, 

Y.Gʻ.Gʻulomovning fikricha, Qumkent Shemaxaqalʼa yodgorligiga toʻgʻri keladi[14; 312-b.]. Yaʼni, 

akademik Y.Gʻ.Gʻulomovning arxeologik va manbashunoslik tadqiqotlariga tayaniladigan 

boʻlsa, Ustyurt tekisligida joylashgan oʻrta asr shahri Shemaxaqalʼa mohiyatan Qumkent 

ekanligi maʼlum boʻladi. Bu fikrimizni S.P.Tolstovning “shahar (Shemaxaqalʼa) XVI–XVII 

asrlarda ham Vazir bilan birga Xorazmning gʻarbidagi forpost xizmatini bajargan”[14; 284-b.], 

degan taʼkidi ham tasdiqlaydi.  

Xivada muntazam olib borilgan qazishma ishlari natijasida koʻpgina sopol buyumlar 

qoldiqlari, jumladan, naqshli, sirlangan buyumlar va meʼmoriy bezaklar topilgan. Ular orasida 

temuriylar davriga mansub ashyolar eʼtiborga loyiq. Birinchi guruhdagi topilmalarga rangli, 

sirlangan, jozibador bezakli sopol idishlar majmuasi xosdir. Ular ichida ochiq shakldagi idishlar 

– kosa, lagan, likopchalar mavjud.  

Oʻsimliksimon ramzlar Xiva topilmalarida bir-biri bilan oʻzaro yaxlit ifodalangan. 

Oʻsimlik novdalari, barglar, gul tasvirlari oq fonda (yuzadagi asosiy rang) toʻygʻin kobalt bilan 

berilgan. Ularda Xitoyning taʼsiri seziladi. Temuriylargacha Oʻrta Osiyoda Xitoydan olib 

kelinayotgan mahsulotlar ichida kobalt naqshli oq chinni idishlar koʻp boʻlgan. Lekin bu 

qimmatbaho chinni (seladon) oʻrniga Xorazmda Oltin Oʻrda davrida mahalliy hunarmandlar 

tomonidan tayyorlangan koshin idishlaridan koʻproq foydalanilgan[5; 138-b.]. Bu kulolchilik 

mahsulotlari keyinchalik Xorazmda, yuqorida qayd etganimizdek, “Temuriylar kulolchiligi” deb 

nom oldi[9, 69-70]. Xiva topilmalari temuriylar davrida ham mahalliy kulolchilikning yuksak 

taraqqiyot tamoyillarini koʻrsatuvchi jihatlardan hisoblanadi.  

Jumladan, Xorazm shaharlarida koshinsozlik sohasi ancha taraqqiy qilgan. Koshinsozlik 

vohada aslida temuriylargacha juda yuqori pogʻonaga koʻtarilgan edi. Shunday boʻlsa-da, ilgari 

qayd etganimizdek, bu davr yodgorliklarida “Samarqand chinnisi” deb nomlangan chinni 

koshinsozlik mahsulotlari Xorazm shaharlariga tarqaldi. Koshinsozlikda, asosan, bu elatga xos 

yutuqlar jamuljam boʻldi. Jumladan, koshin idishlari deb nomlanuvchi kosa, piyola, tovoq, 

chiroq buyumlari biryuza, kobalt, ultramarin, oq boʻyoqlar bilan sirlanib, idishlarga rang-

barang naqshlar, bezaklar tushirilishi anʼanaga aylandi[10; 119-b.]. Koshinkorlikdan 

xorazmliklar meʼmoriy qurilishlarni bezatishda ham foydalanib, bu borada katta yutuqlarga 

erishildi. Asosan, qizil va zarlash uslubida tayyorlangan mayolika va mozaika taxtachalari 

meʼmoriy obidalarda koʻp qoʻllanilgan. Yozma manbalar mazkur faktni inkor etmagani holda, 

oʻz oʻrnida arxeologik maʼlumotlar Amir Temurdan soʻng bu xildagi sopol idishlar “Temuriylar 

kulolchiligi” mohiyatan katta meʼmoriy qurilishlarda va noyob sopol idishlarda oʻz rivojini 

davom ettirganligini tasdiqlaydi. Bu esa Xorazm va Movarounnahr moddiy madaniyatida uzviy 

tutashish va oʻzaro hamkorlikka asos boʻldi. Taniqli olim A.A.Abdurazzоqovning ilmiy 

xulosalariga tayanib, yuqorida keltirib oʻtganimizdek, temuriylar meʼmoriy obidalari koshini 

asosiy tarkibidagi kremnezem, ishqoriy moddalarning foiz koʻrsatkichlari “Movarounnahr 

yodgorliklari qurilishida Xorazm koshinpazlarining taʼsiri juda kuchli ekanligidan darak 

beradi”[1; 62-b.]. 

Natijalar. Xorazmning shaharsozlik madaniyati asosan Movarounnahrdan tashqaridagi, 

Amir Temurga bo‘ysunuvchi chekka elatlarning rivojlangan savdo markazlari bilan bog‘liq 

temuriylar davri madaniyati umumiyligidan kelib chiqqan. Bunga Xivada topilgan tanga va 

mirilar misol bo‘lib, bu Sohibqiron asos solgan dunyoviy savdo aloqalarining Xorazm vohasi 

shaharlarini ham o‘ziga jalb qilganini ko‘rsatadi. Shuningdek, Xorazmning Mizdahkon, Gurganj 

va Devkesgan yodgorliklarida ham Amir Temur va Ulug‘bek tangalarining uchrashi qayd 

etilgan. 

Amir Temur Xorazmga 1379–1380-yillardagi yurishlaridan soʻng Shahrisabz va 

Buxoroga Xorazmdan meʼmor va quruvchi ustalarni joʻnatgan. Bu vaqtda qurilgan 

Shahrisabzdagi Dor us-Saodat (Hazrati Imom) majmuasidagi Jahongir maqbarasi bunyod 

etilishida xorazmlik binokor ustalar ham qatnashgan. Jahongir maqbarasida tashqi kulohiy 

gumbaz qirrali gardishga oʻrnatilib, ichki tarafdan qovurgʻalar bilan mustahkamlangan. Bunday 

uslub va umumiy koʻrinish Movarounnahr meʼmorchiligining shunga qadar boʻlgan davri uchun 

xos emas. Mazkur uslub Koʻhna Urganchdagi Qoʻngʻirot Soʻfilari (1360–1388) davrida qurilgan 

hashamatli Toʻrabek xonim maqbarasi koʻrinishiga yaqinlik va oʻxshashlik kasb etadi[18; 58–

59-b.]. Shohi Zinda ansamblidagi (Samarqand) Qusam ibn Abbos maqbarasidagi uch qavatli 

sagʻana sirti turli rangdagi boʻrtma parchinlar bilan qoplanganligini ham yuqorida koʻrib oʻtdik. 

Boʻrtma parchinlar XIV asrdagi Xorazm meʼmorchilik uslubiga xos boʻlib, Amir Temur tarafidan 

Urganchdan olib kelingan ustalar tomonidan bajarilganligi shubha uygʻotmaydi[12; 72-b.]. 

Yana bir dalil, Buxorodagi Chashmai Ayub yodgorligining kulohiy gumbazi 

Movarounnahr meʼmorchiligiga emas, balki Xorazm meʼmorchiligiga xos boʻlganligi uni 

qurishda xorazmlik meʼmorlar ishtirok etganligidan dalolat beradi[12; 78-b.]. Bularning 

barchasi Amir Temur va temuriylar davrigacha ham va ular davrida ham Xorazm vohasining 

iqtisodiy holati, madaniy rivojlanishi Movarounnahr bilan anʼanaviy uygʻunlikda davom 

etganligini taʼkidlaydi. Bu esa shaharsozlik madaniyati taraqqiyotida ikki madaniy-tarixiy 

hududning moddiy madaniyatidagi uzviylikni ham koʻrsatadi. Shaharsozlik madaniyatidagi 

taraqqiyot masalasini xorazmliklarning Movarounnahr maʼnaviy muhitidagi roli bilan ham 

koʻrsatish mumkin. 

Amir Temur va temuriylar davrida ilm-fanning ilohiyot, fiqh, tibbiyot, falsafa, tarix, 

adabiyot va boshqa tarmoqlari keng rivojlandi. Bu davrdagi Movarounnahrda madaniy 

rivojlanish haqida gap ketar ekan, Sharafuddin Ali Yazdiyning “Zafarnoma”sida, Ibn Arabshoh-

ning “Ajoyib al-maqdur fi tarixi Taymur” asarlarida yuqorida sanalgan fanlarning xorazmlik 

ayrim namoyondalari haqida qisqa, lekin oʻta qimmatli maʼlumotlar keltirilishini taʼkidlash joiz. 

Temuriylar davrida ilm-fan salohiyatini oshirib, ilmiy tafakkur rivojiga katta hissa qoʻshgan 

Jaloladdin Ahmad al-Xorazmiy (ilohiyot olimi), Hofiz Mahmud Muxrik al Xorazmiy (faqih), 

Hafizaddin Muhammad ibn Nasuraddin Muhammad al-Xorazmiy (tarixchi, shoir) va boshqalar 

shular jumlasidandir[8; 15-b.]. 

Yozma va arxeologik manbalar shundan guvohlik beradiki, Amir Temur davrida 

Hazorasp, Kat, Xiva, Urganch shaharlarida mudofaa inshootlari mustahkamlanib, shahar 

meʼmorchiligi va yangi uy-joylar, mahallalar qurilishi qayta jonlandi. Markazlashgan davlatga 

qoʻshilgan Xorazm shaharlarida oʻzaro ichki urushlarga barham berilib, iqtisodiy oʻsish jarayoni 

boshlandi. Tarixiy manbalar, arxeologik tadqiqotlar Amir Temur va temuriylar davrida 

Xorazmning 1372–1388-yillarda Movarounnahrga qoʻshib olinishi natijasida viloyatdagi 

shahar madaniyatining oʻsishi toʻxtamaganligini koʻrsatadi. Eski karvon yoʻllari harakatda 

boʻldi, yangi inshootlar qurildi, hunarmandchilik oʻsdi. Gurganjning Toshqalʼa deb nomlangan 

mavzesi 1391-yili Amir Temur farmoni bilan qayta tiklangan, shu davrning oʻzidayoq savdo va 

hunarmandchilik markaziga aylangan. 

Shunday qilib, biz toʻxtalib oʻtgan materiallar asosida aytish mumkinki, Amir Temur va 

temuriylar davrida Xorazm Movarounnahr bilan qadim zamonlardan boshlangan madaniy 

aloqalarini davom ettirdi. Bu madaniy aloqa koʻplab bevosita va bilvosita dalillar orqali oʻz 

isbotini topganligi barobarida, bizgacha yetib kelgan kulolchilik namunalari, monumental 

obidalarni bezash sanʼatida yaqqol koʻrinadi. 

Umuman olganda, yozma manbalar, arxeologik tadqiqotlar asosida XIV–XV asrlar, yaʼni 

temuriylar davrida Janubiy Orolboʻyi, voha hududida eski shaharlar Gurlan, Kat, Hazorasp, Xiva, 

Xonqa, Gurganj, Vazir, Adoq, Shemaxaqalʼa, Tersek va Qumkent qishlogʻining mavjudligini 

koʻrsatadi. Boshqa shahar madaniyati yodgorliklari Bagʻdod, Bugʻraxon (Medmaniya, Xovand), 

Puljoy, Mizdahkon temuriylar zamonidan keyingi davrda savdo aloqalarining buzilishi sababli 

oʻzining rivojlanishini asta-sekin yoʻqota boshlaganini koʻrsatadi. Yozma manbalardan biz 

Xorazmdagi Amir Temur va temuriylar davri bilan bogʻliq boshqa masalalarga oid, jumladan, 

yoʻllar (“Sepoya” – Uch oʻchoq, “Shahriston yoʻli”), gidrotoponimlar (“Eski Oʻkuz”, “Fatima-

xatun”, “Asaf Oʻkuz”), kanallar (Bagʻdodik, Sedraj, Gurlan), Eski Amudaryo havzalari (Oʻzboy, 

Urundaryo, Sariqamish, Daryoliq va Xeykanik) toʻgʻrisida maʼlumotlarga egamiz. Bu 

maʼlumotlar Xorazmning temuriylar davridagi tarixiy va iqtisodiy holati, elatlar, quruqlik va 

suv yoʻllarining joylashishi kabi maʼlumotlarni ilk bor qiyosiy jihatdan mukammal oʻrganishda 

qoʻshimcha manba hisoblanadi. 

Xorazmning gʻarbiy hududlaridagi geomorfologik, arxeologo-topografik tadqiqotlar 

Vazir-Devkesgan, Adaq (Oq qalʼa), Shemaxaqalʼa, Butentau, Oʻzboy va Sariqamish atroflarida 

temuriylar davri shahar va qishloqlar ancha koʻp joylashgan hududlarning biri ekanligidan 

dalolat beradi. Umuman, biz yuqorida taʼkidlagandek, Amir Temur va temuriylar davrida 

Xorazmda bunyodkorlik ishlari tashkil qilindi. Shimoli-gʻarbiy Xorazmda yangi shahar 

madaniyati bosqichi – temuriylar davri boshlandi, deb taʼkidlash mumkin. Bunga misol sifatida 

Xorazmning XIV asr oxiri – XV asrga oid bir necha yodgorliklarida madaniy qatlam, topilmalar, 

temuriylar tangalari mavjudligi, yangi masjid va maqbaralarning qurilganligini koʻrsatish 

mumkin. 

Xulosa. Xulosa sifatida shularni koʻrsatish mumkin, Amir Temurning maqsadi Chigʻatoy 

ulusini oʻz qoʻli ostida birlashtirishga qaratildi, Xorazmga yurishlarning sababi ham shunga 

borib taqaladi. Keyinchalik butun Xorazm hududlari yagona saltanat tarkibiga birlashtirildi. 

Amir Temur uchun Chingizxon ideal, Chigʻatoy esa ulkan hurmat-ehtiromga loyiq zotlar 

qatorida boʻlgan. Ular tomonidan joriy etilgan tartib-qoidalarni qayta tiriltirish yoʻlida jiddu 

jahd qilingan Xorazm daʼvosi ham aynan shu bilan izohlanadi; 

fath jarayonida shahar va qalʼalarni buzishdan maqsad – siyosat, qoʻrqitish, itoatga 

kirgizish, sarkashlikni sindirishni koʻzlamagan. Asl maqsad esa bunyod etish, aholini 

farovonlikka olib chiqish, adolat oʻrnatish, markaziy hokimiyatga soʻzsiz itoat etish shartligini 

singdirishdan iborat boʻlgan. Raiyatni qoʻrquv va umid oʻrtasida saqlash usuli shuni taqozo 

etgan; 

Amir Temur va temuriylarning Xorazmni egallashi tufayli mahalliy zodagonlar – 

Qoʻngʻirot Soʻfilarining Oltin Oʻrda xonlaridan boʻlinish harakati birmuncha kuchaydi, bu 

hududning kuchli davlat tasarrufida boʻlishi iqtisodiyot, ilm-fan, madaniyat va 

shaharsozlikning qaytadan rivojlanishiga sabab boʻldi, savdo aloqalari yanada avj oldi; 

Amir Temur olib borgan siyosat Markaziy Osiyo hududlarida shaharlar, 

hunarmandchilik, savdo, madaniyat va maʼrifiy oʻsishni, integratsiyalashuvni taʼminladi. Oʻzaro 

hamkorlik yuzaga kelib, vohaning chuqur ildizga ega boy madaniyati uslub va namunalaridan 

saltanat doirasida, xususan, Shahrisabz, Samarqand va Turkistonning ajoyib inshootlarini 

qurishda foydalanildi. Shu tariqa Xorazm va Movarounnahr moddiy madaniyatidagi uzviylik va 

hamkorlikka asoslangan anʼanalar uzluksiz davom etdi; 

Temuriylar davrida Xorazmning qadimiy boy intellektual salohiyati yanada rivojlandi. 

Amir Temur davrida Movarounnahr shaharlarining oʻsishiga muhit yaratildi. Markazlashgan 

davlatga qoʻshilgan Xorazm shaharlari osoyishta holatga oʻtib, oʻzaro ichki urushlardan xalos 

boʻldi; 

Temur o‘z islohotchilik faoliyati orqali viloyat shaharlarini obodonlashtirish va savdo 

ishlarini kengaytirish orqali yirik savdo yo‘llaridagi savdo munosabatlarini rivojlantirishga 

intilgan. Amir Temur va temuriylar davrida Xorazm shaharsozlik madaniyati va iqtisodiyotida 

yuzaga kelgan ijobiy o‘zgarishlar so‘nggi arxeologik tadqiqotlar natijalari bilan to‘liq 

tasdiqlanadi. 

